1.  ՀԻՄՆԱՎՈՐՈՒՄ
«Հայաստանի Հանրապետության 2010 թվականի պետական բյուջեի ցուցանիշներում փոփոխություններ և վերաբաշխումներ, Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու, ինչպես նաև պետական բյուջեի կատարման հետ կապված առանձին հարցերի մասին» ՀՀ կառավարության որոշման նախագծի

1.1 Անհրաժեշտությունը

Վերը նշված որոշման նախագծի (այսուհետ` Նախագիծ) ընդունման անհրաժեշտությունը պայ​մա​նավորված է ստորև ներկայացվող հետևյալ հանգամանքներով`
1) 2010 թվականի վերջում Ազգային Ժողովի կողմից վավերացվել են Համաշխարհային բան​կի աջակ​ցությամբ իրականացվող Կենսական նշանակության ճանապարհների բարելավման ծրագ​րի երկրորդ լրացուցիչ ֆինանսավորման ծրագիրը և Վերակառուցման և զարգացման եվ​րո​պա​կան բան​կի աջակցությամբ իրականացվող Երևանի մետրոպոլիտենի վերակառուցման ծրա​գի​րը, որոնց գծով բյուջետային մուտքերը և ելքերը ՀՀ 2010 թվականի պետական բյուջեում նա​խա​​տեսված չեն եղել: Ուս​տի անհրաժեշտություն է առաջացել դրանց գծով ընթացիկ տարում ստաց​վելիք վարկային միջոցները  և այդ ծրագրի շրջանակներում մինչև տարեվերջ կատարվելիք ծախ​սերը «ՀՀ 2010 թվականի պետա​կան բյուջեի մասին» ՀՀ օրենքի 11-րդ հոդվածի 14-րդ կետով նա​խատեսված կարգով ներառել 2010 թվա​կանի պետական բյուջեում` համապատասխանաբար շուրջ 3.0  մլրդ դրամ և 3.7 մլդ դրամ.
2) ՀՀ օրենսդրությամբ ՀՀ կառավարությանը վերապահված իրավասությունների սահ​ման​նե​րում «Հայաստանի Հանրապետության 2010 թվականի պետական բյուջեի մասին» ՀՀ օրենքով սահ​մանված պետական բյուջեի ծախսերի` Համաշխարհային բանկի աջակցությամբ իրա​կա​նաց​վող կենսական նշանակության ճանապարհների բարելավման ծրագրի երկրորդ լրացուցիչ ֆի​նան​սավորման ծրագրի գծով Նախագծով նախատեսվում է ՀՀ կառավարության հա​մա​ֆի​նան​սա​վոր​ման գումար` որն ըստ վար​կային համաձայնագրի նախատեսվում է ծրագրի իրականացման հետ կապված հարկերը վճա​րե​լու համար: Ուստի անհարաժեշտություն է առաջացել «Հայաստանի Հան​րապետության 2010 թվականի պետական բյուջեի մասին» ՀՀ օրենքի 11-րդ հոդվածի 6-րդ կե​​տով ՀՀ կառավարությանը վերա​պահ​ված իրավասության սահ​ման​նե​րում վերը նշված ՀՀ կա​ռա​վարության համաֆինանսավորման գու​մա​րի չափով ավելացնել ՀՀ 2010 թվականի պետական բյու​ջեի եկամուտների տարեկան ծրագրային ցու​ցանիշը (նաև հարկերի մասով) շուրջ 0.7 մլդ դրա​մով.
3) ՀՀ կառավարության 2010 թվականի մայիսի 6-ի «Համաշ​խար​հա​յին բանկի կող​​​​մից տրա​​մադր​​վելիք` կենսական նշանակության ավտոճա​նապարհների բարելավման ծրագրի երկրորդ լրա​​ցու​ցիչ ֆինան​սա​վորման ծրագրի ռետրոակտիվ ֆինանսավորման, Հայաստանի Հանրա​պե​տու​թյան 2010 թվա​կանի պետական բյուջեում վերաբաշխում և Հայաստանի Հանրապե​տու​թյան 2009 թվականի դեկ​տեմ​բերի 24-ի N 1522 որոշման մեջ փոփոխություններ կատարելու մասին»  N 518-Ն և 2010 թվականի հու​լիսի 15-ի «Հայաստանի Հանրապետության 2010 թվա​կանի պե​տա​կան բյուջեում վե​րա​բաշխում, Հա​​յաս​տա​նի Հանրապե​տության 2009 թվականի դեկտեմբերի 24-ի N 1522-Ն որոշման մեջ փոփոխու​թ​յուն​ներ և լրացումներ կատարելու և Հայաստանի Հան​րա​պե-տու​թյան տրանս​պորտի և կապի նա​խա​րա​րությնաը գումար հատկացնելու մասին» N 874-Ն որո​շում​ներով Համաշ​խար​հա​յին բանկի կող​​​​մից տրա​մադր​վելիք` կենսական նշանակության ավտո​ճա​​նապարհների բարելավման ծրագրի երկրորդ լրա​​ցու​ցիչ ֆինան​սա​վորման ծրագրի ռետ​րո​ակ​տիվ եղանակով ֆինան​սա​վորման նպատակով հատ​կաց​վել են միջոցներ (ՀՀ 2010 թվականի պե​տա​կան բյուջեով նախատեսված ՀՀ կառավարության պահուստային ֆոնդի գծով հատ​կա​ցում​նե​րի նվազեցման ճանապարհով): Նկատի ունենալով, որ վերը նշված վարկային ծրագիրն արդեն ուժի մեջ է, անհրաժեշտություն է առաջացել միջծրագրային վերաբաշխման եղանակով վերա​կանգ​նել ծրագրի ռետրոակտիվ ֆինան​սա​վոր​մանն ուղղված ՀՀ կառավարության պահուստային ֆոն​դի միջոցները` շուրջ 1.9 մլրդ դրամի չա​փով.
4) Վերա​կա​ռուցման և զարգացման եվրոպական բանկի աջակցությամբ իրականացվող Երևա​​նի մետ​րո​պո​լի​տե​նի վերակառուցման ծրագրի իրականացումը, որպես պետության կողմից պատ​​վի​​րակված լիազորություն դրված է Երևանի քաղաքապետարանի վրա: Ուստի անհրա​ժեշ​տու​​թյուն է առա​​ջացել դրանից բխող լրացում կատարել ՀՀ 2009 թվականի դեկտեմբերի 24-ի N 1522-Ն որոշման N 15-րդ հավելվածում` այդ ծրագրով պետական բյուջեում Նախագծով նախ​ա​տես​​վող հատ​կա​ցում​նե​րի գծով գլխավոր կարգադրիչի իրավունքները ՀՀ տարածքային կա​ռա​վար​ման նախարարությունից Երևա​նի քաղաքապետարանին փոխանցելու համար.
5) 2009 թվականին ավարտան ենթակա մի շարք ծրագրերով, որոնց գծով ՀՀ 2010 թվա​կա​նի պետական բյուջեով հատկացումներ չեն նախատեսվել ընթացիկ տարում շարունակվել են վճա​րումները վարկային միջոցների հաշվին: Ուստի անհրաժեշտություն է առաջացել «ՀՀ 2010 թվականի պետա​կան բյուջեի մասին» ՀՀ օրենքի 11-րդ հոդվածի 14-րդ կետով նա​խատեսված կարգով ընթացիկ տարվա պետա​կան բյու​ջեում ներառել նաև այդ ծախսերը և դրանց ֆինան​սա​վոր​ման աղբյուրները` շուրջ 0.1 մլրդ դրամի չափով.   

6) «Հայաստանի Հանրապետության 2010 թվականի պետական բյուջեի մասին» ՀՀ օրենքի 11-րդ հոդ​վածի 3-րդ կետով ՀՀ կա​ռա​վարությանը թույլատրված է, անհրաժեշտության դեպքում, նշված կե​տով սահմանված դեպքերում կատարված ծախսերը և ստացված եկամուտներն ար​տա​հայ​տելով ՀՀ 2010 թվականի պետական բյու​ջեի կատարման մասին հաշվետվություններում և այդ գումարների չա​փով ավելացնելով նշված օրենքի 2-րդ և 6-8-րդ հոդվածներով հաստատված բյու​ջետային եկա​մուտ​նե​րի և ծախսերի (դրանք ար​տա​ցո​լե​լով նշված օրենքի N 1 հավելվածի հա​մա​պատասխան բա​ժին​նե​րում որ​պես առանձին լրացուցիչ ծախ​սա​յին ծրագրեր) գումարները, ՀՀ 2011 թվականի պետական բյու​ջեից առանց սահմանափակման իրա​կա​նացնել` 

   ա. ՀՀ պետական կառավարման մարմինների կողմից դիմումներ. հայցադիմումներ, դատա​րա​նի վճիռ​ների և որոշումների դեմ վերաքննիչ վճռաբեկ բողոքներ ներկայացնելիս` «Պետական տուր​քի մա​սին» Հայաստանի Հանրապետության օրենքով սահմանված վճարումները,

     բ. ՀՀ հարկային կամ մաքսային մարմինների կողմից ՀՀ պետական կառավարման մար​մին​նե​րում և պետական հիմնարկներում օրենսդրությամբ սահմանված կարգով կատարված ստու​գում​ների և վեր​ստու​գումների արդյունքում հարկերի և այլ պարտադիր վճարների գծով առա​ջադր​ված լրացուցիչ պար​տա​վորությունների մարման համար անհրաժեշտ վճարումները,

     գ. «Պետական ոչ առևտրային կազմակերպությունների մասին» ՀՀ օրենքին համա​պատաս​խան ոչ կառավարչական բնույթի գործունեություն իրականացնող պետական (բյուջետային) հիմ​նարկ​ների պե​տա​կան ոչ առևտրային կազմակերպությունների վերակազմակերպման նպա​տա​կով` ՀՀ ձեռ​նար​կու​թ​յուն​ների պետական ռեգիստրում պետական գրանցման, կնիքների պատ​րաստ​ման թույլտվության, ինչ​պես նաև կազմակերպությանը սեփականության կամ օգտա​գործ​ման իրավունքով հանձնված գույ​քի նկատմամբ իրավունքների գրանցում կատարելու համար «Պետական տուրքի մասին» ՀՀ օրենքով սահ​մանված վճարումները,

     դ. պետական մասնակցությամբ առևտրային կազմակերպությունների կանոնադրական կա​պի​տա​լում պետական մասնակցության նվազեցման ճանապարհով ակտիվների կազմից գույք առանձ​​նաց​նե​լիս` գույքն ստացող կառավարչական հիմնարկի կողմից մատակարարաին վճար​ման  ենթակա ավե​լաց​ված արժեքի հարկի պարտավորության կատարման գծով ծախսերը,

    ե. սոցիալական ապահովության մարմիններից արտոնյալ պայմաններով ավտոմեքենաներ ստա​ցած հաշ​մանդամներին վարորդական իրավունքի վկայական և ավտոմեքենայի պետական հա​մարանիշ տա​լու, ինչպես նաև ավտոմեքենայի գրանցման և վերագրանցման համար «Պետա​կան տուրքի մա​սին» ՀՀ օրենքեվ սահմանված վճարումների գծով այդ հաշմանդամների փոխա​րեն, նշված օրենքի 31-րդ հոդվածի պահանջների համաձայն, կառավարության կողմից կատար​վող ծախսերը.
Ուստի անհրաժեշտություն է առաջացել ՀՀ կառավարությանը «Հայաստանի Հան​րա​պե​տու​թ​յան 2010 թվականի պետական բյուջեի մասին» ՀՀ օրենքով վերապահված վերոհիշյալ իրա​վա​սու​թյան շրջա​նակներում ՀՀ 2010 թվական պետական բյուջեում արտացոլել վերը նշված փոխ​կա​պակց​ված ծախ​սերը և եկամուտները շուրջ 1.0 մլրդ. դրամի չափով.

7) ՀՀ կառավարության 2009 թվականի հունիսի 26-ի N 717-Ա և 719-Ա որոշումներով նա​խա​տես​ված էր կայունացման դեպոզիտային հաշվից տարամադրել բյուջետային վարկեր «ՓՄՁ ներ​դում​ներ» ՈՒՎԿ–ին և «Ագարակի պղնձնամոլիբդենային կոմբինատ» ՓԲԸ-ին: Հիշյալ բյու​ջե​տա​յին վար​կերի տրամադրման գործընթացը ՀՀ կառավարության 2009 թվականի դեկտեմբերի 24-ի N 1522-Ն որոշ​ման 1-ին կետի 14-րդ ենթակետի համաձայն շարունակվել է նաև ընթացիկ տարում: Ուս​տի ան​հրա​ժեշտություն է առաջացել, հիմք ընդունելով «Հայաստանի Հանրապետության 2010 թվա​կանի պե​տա​կան բյուջեի մասին» ՀՀ օրենքի 11-րդ հոդվածի 16-րդ կետով ՀՀ կա​ռա​վա​րու​թ​յանը վերապահված իրավասությունը, վերը նշված բյուջետային վարկերի տրամադրման գծով ել​քերը և այդ նպատակով կա​յունացման դեպոզիտային հաշվի միջոցների ներգրավումն արտացոլել ՀՀ 2010 թվականի պետա​կան բյուջեում` շուրջ 0.9 մլրդ դրամի չափով.

8) անհրաժեշտություն է առաջացել նաև ընթացիկ տարվա ընթացքում ՀՀ կառավարության կողմից ընդունված մի շարք որոշումներում կատարել պետական բյուջեի կատարմանը նպաստող տեխ​նիկական բնույթի որոշ շտկումներ:

Հարկ է նշել, որ նախագծում բերված ցուցանիշները նախնական են` ս.թ. դեկտեմբերի 1-ի դրու​թ​յամբ և ելնելով տարեկան արդյունքներից կարող է անհրաժեշտություն կառաջանա Նախագ​ծի առան​ձին դրույթների և ցուցանիշների լրամշակման (ՀՀ կառավարության համապա​տասխան արձանագ​րա​յին որոշման նախագիծը ներկայացվել է Նախագծի հետ միասին):

1.2. Ընթացիկ իրավիճակը և խնդիրները

Նախագծի ընդունմամբ լուծում է ստանում ՀՀ 2010 թվականի պետական բյուջեում օբյեկ​տիվ պատ​ճառներով չնախատեսված բյուջետային մուտքերի և ելքերի` օրենքով սահմանված կար​գով տվյալ տարվա պետական բյուջեում արտացոլման խնդիրը:

1.3. Տվյալ բնագավառում իրականացվող քաղաքականությունը

Նախագծի ընդունումը չի հանգեցնում ՀՀ կառավարության կողմից տարբեր ոլորտներում իրա​կա​նացվող քաղաքականության փոփոխություն:

1.4. Կարգավորման նպատակը և բնույթը

Նախագծի ընդունմամբ առաջարկվող կարգավորման նպատակն է ապահովել տվյալ տար​վա պե​տական բյուջեի մուտքերի և ելքերի կատարման թափանցիկությունը և դրանք պետա​կան բյուջեում նե​րառելու միջոցով ՀՀ կառավարության և համապատասխան պետական կառավար​ման մարմինների պատ​շաճ հաշվետվողականության և պատասխանատվության սահմանումը:

1.5.Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ ֆինանսների նախարարության կողմից:

1.6. Ակնկալվող արդյունքը

Նախագծի կիրառման դեպքում կապահովվի ՀՀ 2010 թվականի պետական բյուջեի մուտ​քե​րի և ելքերի ծրագրային և փաստացի հաշվետվական ցուցանիշների ամբողջական շրջանակ:

2. ՏԵՂԵԿԱՆՔ

Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Նախագծի ընդունումը հանգեցնում է «Հայաստանի Հանրապետության 2010 թվականի պե​տա​​կան բյուջեի եկամուտների և ծախսերի տարեկան ցուցանիշների էական ավելացմանը, մաս​նա​​վո​րա​պես` եկամուտների գծով` շուրջ 2.0 մլրդ դրամով, ծախսերինը` շուրջ 5.6 մլրդ դրամով, դե​​ֆիցիտինը` շուրջ 3.6 մլրդ դրամով:

Նախագծի ընդունումը հանգեցնում է նաև համայնքների բյուջեների եկամուտների և ծախ​սե​րի ավելացմանը համապատասխանաբար շուրջ 1.0 մլրդ դրամով և 1.1 մլրդ դրամով, ընդ որում, Վե​րա​​​կա​ռուցման և զարգացման եվրոպական բանկի աջակ​ցությամբ իրականացվող Երևա​նի մետ​​րո​​պո​լի​տե​նի վերակառուցման ծրագիրը, որպես պե​տու​թյան կողմից պատվիրակված լիա​զո​րու​​թ​յուն իրա​կա​նաց​նող Երևան քաղաքի բյուջեի եկա​մուտ​​ների և ծախսերի ավելացմանը` շուրջ 1.0 մլրդ դրամով:

Նախագծի ընդունման դեպքում նրա զուտ ֆիսկալ ազդեցությունը կկազմի շուրջ 3.6 մլրդ դրամ:

3. ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի ընդունման առնչությամբ այլ իրավական ակտերի ընդունման անհրա​ժեշ​տու​թ​յու​նը բա​ցակայում է:
Նախագիծը համապատասխանում է միջազգային պայմանագրերով ստանձնած պարտա​վո​րու​​թ​յուն​ներին:

4. ՏԵՂԵԿԱՆՔ

Նախագծի նախագծմանը և քննարկմանը հասարակության մասնակցության մասին

Նախագծի նախագծմանը և քննարկմանը հասարակությունը չի ներգրավվել` դրա անհրա​ժեշ​​տու​թ​յան բացակայության պատճառով` ելնելով Նախագծով կարգավորվող հարցերի շրջա​նա​կից և բնույ​թից:

5. ԵԶՐԱԿԱՑՈՒԹՅՈՒՆՆԵՐ

ստացված ազդեցության գնահատողներից` «Իրավական ակտերի մասին» ՀՀ օրենքի 27.1-րդ հոդվածի առաջին մասով նախատեսված դեպքում

Ելնելով Նախագծով կարգավորվող հարցերի շրջանակից և բնույթից նշված իրավական ակ​տի ազ​դեցության գնահատման մասին «Իրավական ակտերի մասին» ՀՀ օրենքի 27.1 հոդվածի առաջին մա​սով նախատեսված պահանջը տվյալ դեպքում կիրառելի չէ: 

6. ԱՄՓՈՓԱԹԵՐԹԻԿ

Նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

Նախագծի վերաբերյալ պետական կառավարման մարմիններից ստացված դիտողութ​յուն​նե​րի և առաջարկությունների վերաբերյալ ամփոփաթերթիկ չի ներկայացվում` ելնելով Նախագծով կար​գա​վոր​վող հարցերի շրջանակից և բնույթից:

